
Врз основа на член 20 став 1 од Законот за Бирото за развој на образованието 
(„Службен весник на РМ“ бр. 37/2006, 142/2008, 148/2009, 69/13, 120/13, 148/13, 41/14, 
30/16 и 64/18 и „Службен весник на Република Северна Македонија“ бр. 74/25), член 27 
од Законот за учебници за основно и средно образование („Службен весник на 
Република Северна Македонија“ бр. 3/25 и 74/25), член 22 од Правилникот за 
внатрешна организација во Бирото за развој на образованието бр. 01-970/1 од 
18.06.2015 година, бр. 01-1592/1 од 17.11.2021 година и бр. 01-2036/1 од 09.11.2022 
година, член 2, член 4 став 1 и став 5 и член 5 од Правилникот за начинот, постапката и 
критериумите за избор на надворешни соработници и утврдување на висината на 
авторските надоместоци и надоместоците за други услуги на Бирото за развој на 
образованието бр. 01-195/1 од 18.02.2021 година, бр. 01-470/1 од 28.02.2023 година и 
бр. 01-709/1 од 30.05.2025 година, а во врска со Правилникот за издавачка дејност на 
Бирото за развој на образованието бр. 01-407/3 од 24.02.2023 година и Барањето 
бр.11-1572/1 од 31.07.2026 година, доставен како барање, врз основа на 
Известувањето бр. 26-812/1 од 14.07.2026 година и Известувањето бр. 26-687/1 од 
01.06.2026 година на Педагошката служба, директорот на Бирото за развој на 
образованието донесе:: 

 
 

О Д Л У К А 
 

1.​ Се објавува конкурс во дневните весници „Слободен Печат“ и „Коха“ за избор на 
автори/авторски тимови за изработка на материјали за учење за следниве 
наставни предмети:  
 

●​ Српски јазик и литература за I (прва) година гимназиско образование;  
●​ Српски јазик и литература за II (втора) година гимназиско образование;  
●​ Турски јазик и литература за II (втора) година гимназиско образование; 

 
2.​ Надворешните соработници од точка 1 алинеи 1–3 од оваа одлука ќе се изберат 

и рангираат според следните критериуми:  
 

Стручна подготовка и квалификации – 90 поени 
 

●​ Автор на материјали за учење може да биде лице со завршено најмалку високо 
образование од соодветната област, односно соодветно образование утврдено 
со нормативот во наставната програма за наставниот предмет за кој е наменет 
материјалот, и кое има искуство како наставник во гимназиско образование или 
како наставник/соработник во високо образование, во траење од најмалку една 
година.  

●​ Авторот, односно авторскиот тим, може да вклучи и лица со завршено најмалку 
високо образование од сродна област на наставниот предмет, кои имаат 
искуство во изработка на наставни и/или дидактички материјали.  
 

Искуство во изработка на прирачници и/или наставни материјали – 10 поени 
 

●​ Кандидатот доставува соодветни докази: корица, импресум, потврда од 
нарачувач или други соодветни докази.  

●​ Бодувањето се врши според бројот на доставени изработени наставни 
материјали, и тоа:  
 

o​ 1–3 изработени наставни материјали – 5 поени;  
o​ 4 и повеќе изработени наставни материјали – 10 поени.  

 



Во случај на еднаков број бодови, предност ќе има кандидатот кој има поголем број 
изработени наставни материјали. 
 

3.​ Од надворешните соработници – авторите/авторските тимови се очекува:  
 

●​ да изработат материјали за учење согласно наставната програма;  
●​ сите содржини во материјалите за учење да ги базираат на современи, научно 

засновани и релевантни сознанија, а примерите и активностите да бидат 
креирани на начин што е интересен за учениците и поврзан со нивните 
искуства;  

●​ преку материјалите за учење за реализација на наставата (примерите, 
информациите, описите на ситуации, имињата и сл.) да ја промовираат 
еднаквоста, почитувањето на различностите по сите основи и инклузивноста, 
како и почитувањето на сите етнички заедници во државата, со цел поддршка 
на меѓуетничката интеграција;  

●​ да поседуваат високо ниво на креативност и ефикасност во работењето во 
услови на кратки рокови;  

●​ да бидат мотивирани, самоиницијативни и да работат ефикасно по дадени 
насоки од Бирото за развој на образованието.  
 

4.​ Рокот за изработка на материјалите за учење ќе се реализира во две фази, и 
тоа: 

●​ Прва фаза – за материјалите за првото полугодие, најдоцна до 31.08.2026 
година; 

●​ Втора фаза – за материјалите за второто полугодие, најдоцна до 15.01.2027 
година. 
 

5.​ Материјалите за учење треба да бидат технички уредени и да не надминуваат 
четири авторски табаци. Покрај доставата во хартиена форма, материјалите за 
учење задолжително треба да се достават и во електронска форма на 
USB-уред. 
 
Напомена: Доколку материјалите за учење содржат слики со текст, истите мора 
да бидат во едитабилен формат. 

 
6.​ Авторите/авторските тимови што се заинтересирани за изработка на материјали 

за учење поднесуваат пријава, кратка биографија и друга потребна 
документација предвидена во конкурсот. 
Материјалите за учење што ќе бидат изработени од избраните автори/авторски 
тимови задолжително треба да претставуваат оригинално авторско дело. 
Материјалите за учење треба да се достават во Word документ, со фонт што 
поддржува македонски јазик и со големина на буквите 12. 
 

7.​ Рангирањето и изборот на авторите/авторските тимови ќе го врши комисија 
формирана од директорот на Бирото за развој на образованието.  
 

8.​ По изборот на кандидатите ќе се склучат договори согласно Правилникот за 
начинот, постапката и критериумите за избор на надворешни соработници и 
утврдување на висината на авторските надоместоци и надоместоците за други 
услуги на Бирото за развој на образованието, односно Правилникот за 
издавачка дејност на Бирото за развој на образованието.  
 

9.​ Конкурсот трае 5 (пет) работни дена од денот на објавувањето во средствата за 
јавно информирање, не сметајќи го денот на објавувањето.  
 



10.​Пријавите со некомплетна документација, како и ненавремено доставените 
пријави, нема да бидат разгледувани од Комисијата. 
 
 

11.​Составен дел на оваа одлука е текстот на конкурсот.  
 

12.​Оваа одлука влегува во сила со денот на нејзиното донесување.  
 

О б р а з л о ж е н и е 
 

Врз основа на Барањето бр.11-1572/1 од 31.07.2026 година, доставено до директорот 
на Бирото за развој на образованието, а изготвено врз основа на Известувањето бр. 
26-812/1 од 14.07.2026 година на Педагошката служба, со кое е утврдена потребата од 
изработка на материјали за учење, а со цел навремено и квалитетно обезбедување 
материјали за учење по наставните предмети Српски јазик и литература за I (прва) 
година гимназиско образование, Српски јазик и литература за II (втора) година 
гимназиско образование и Турски јазик и литература за II (втора) година гимназиско 
образование, согласно член 27 од Законот за учебници за основно и средно 
образование и Правилникот за издавачка дејност на Бирото за развој на 
образованието, според кој за наставните предмети за кои е утврдена потреба од 
учебник наместо учебник може да се користат материјали за учење изработени од 
Бирото за развој на образованието, а имајќи предвид дека Бирото не располага со 
вработени кои, согласно својата стручна подготовка и работни задолженија, можат да 
ги изработат наведените материјали за учење, произлезе потреба од распишување 
конкурс за избор на автори/авторски тимови. 
Имајќи ги предвид наведените законски и подзаконски прописи, како и потребата од 
навремено и квалитетно обезбедување материјали за учење за наведените наставни 
предмети, директорот на Бирото за развој на образованието донесе одлука како во 
диспозитивот. 
 
 
ДОСТАВЕНО ДО: 
- Секторот за издавачка дејност 
- Сектор логистика           ​ ​ ​ ​ ​ ​              Директор 
- Одделение за сметководство и плаќање 
- архива​                --------------------------------- 
​ ​ ​                                                                           м-р Милка Тримчевска 

КОНКУРС 
 
Бирото за развој на образованието објавува конкурс за избор на автори/авторски 
тимови за изработка на материјали за учење по следниве наставни предмети: 

●​ Српски јазик и литература за I (прва) година гимназиско образование; 
●​ Српски јазик и литература за II (втора) година гимназиско образование; 
●​ Турски јазик и литература за II (втора) година гимназиско образование. 

 
Критериуми за избор 
 
Авторите/авторските тимови ќе се избираат и рангираат според следните критериуми: 
 
1. Стручна подготовка и квалификации – 90 поени 

●​ Автор на материјали за учење може да биде лице со завршено најмалку високо 
образование од соодветната област, односно соодветно образование утврдено 
со нормативот во наставната програма за наставниот предмет за кој е наменет 
материјалот, и кое има искуство како наставник во гимназиско образование или 
како наставник/соработник во високо образование, во траење од најмалку една 
година. 

●​ Авторот, односно авторскиот тим, може да вклучи и лица со завршено најмалку 
високо образование од сродна област на наставниот предмет, кои имаат 
искуство во изработка на наставни и/или дидактички материјали. 
 

2. Искуство во изработка на прирачници и/или наставни материјали – 10 поени 
●​ Кандидатот доставува соодветни докази за изработени наставни материјали 

(корица, импресум, потврда од нарачувач или други соодветни докази). 
●​ Бодувањето се врши според бројот на доставени изработени наставни 

материјали, и тоа: 
o​ 1–3 изработени наставни материјали – 5 поени; 
o​ 4 и повеќе изработени наставни материјали – 10 поени. 

Во случај на еднаков број бодови, предност ќе има кандидатот кој има поголем број 
изработени наставни материјали. 
 
Од авторите/авторските тимови се очекува: 

●​ да изработат материјали за учење согласно наставната програма; 
●​ содржините во материјалите за учење да се базираат на современи, научно 

засновани и релевантни сознанија, а примерите и активностите да бидат 
креирани на начин што е интересен за учениците и поврзан со нивните 
искуства; 

●​ преку материјалите за учење (примерите, информациите, описите на ситуации, 
имињата и сл.) да се промовираат еднаквоста, почитувањето на различностите 
по сите основи, инклузивноста и почитувањето на сите етнички заедници во 
државата, со цел поддршка на меѓуетничката интеграција; 

●​ да поседуваат високо ниво на креативност и ефикасност во работењето во 
услови на кратки рокови; 

●​ да бидат мотивирани, самоиницијативни и да работат ефикасно согласно 
насоките дадени од Бирото за развој на образованието. 

 
Рок за изработка 
Рокот за изработка на материјалите за учење ќе се реализира во две фази: 

●​ Прва фаза – за материјалите за првото полугодие, најдоцна до 31.08.2026 
година; 



●​ Втора фаза – за материјалите за второто полугодие, најдоцна до 15.01.2027 
година. 

Материјалите за учење треба да бидат технички уредени и да не надминуваат четири 
авторски табаци. Покрај доставувањето во печатена форма, материјалите 
задолжително треба да се достават и во електронска форма на USB-уред. 
 
Напомена: Доколку материјалите за учење содржат слики со текст, истите треба да 
бидат доставени во едитабилен формат. 
Материјалите за учење што ќе бидат изработени од избраните автори/авторски тимови 
задолжително треба да претставуваат оригинално авторско дело и да бидат 
изработени во Word документ, со фонт што поддржува македонски јазик и со големина 
на буквите 12. 
 
Потребна документација 
Заинтересираните автори/авторски тимови со пријавата доставуваат: 

●​ кратка биографија за авторот/авторите; 
●​ докази за образование; 
●​ докази за работно искуство; 
●​ докази за изработени наставни материјали (корица, импресум, потврда од 

нарачувач или други соодветни докази). 
Рангирањето и изборот на авторите/авторските тимови ќе ги врши комисија формирана 
од директорот на Бирото за развој на образованието. 
По изборот на кандидатите ќе се склучат договори согласно Правилникот за начинот, 
постапката и критериумите за избор на надворешни соработници и утврдување на 
висината на авторските надоместоци и надоместоците за други услуги на Бирото за 
развој на образованието, како и Правилникот за издавачка дејност на Бирото за развој 
на образованието. 
Конкурсот трае 5 (пет) работни дена од денот на објавувањето во средствата за јавно 
информирање, не сметајќи го денот на објавувањето. 
Пријавите со целокупната потребна документација се доставуваат до архивата на 
Бирото за развој на образованието или по пошта на адреса: 
ул. „Руѓер Бошковиќ“ бр. 20, Карпош II, 1000 Скопје. 
Пријавите со некомплетна документација, како и ненавремено доставените пријави, 
нема да бидат разгледувани од Комисијата. 
 
Лице за контакт: Александра Таневска Милошевска 
е-пошта: aleksandram@bro.gov.mk 
Биро за развој на образованието 

